
పాంచాలీపరిణయము











		
ప్పుడు రామస్మరణంబు చేయనియసభ్యుండున్నచోనున్న య

జ్జడుఁడున్ గన్పడఁడాత దృష్టి కనవా సన్మౌని సంక్రందనా.



	 







	చ.	
చందురుఁడంత నీమొగము చందమువాఁడని లోకులాడుటల్

విందునుగాని చూచుటయు లేదెటువంటదొ యాస మౌని సం

క్రందన డెందమాపక మొకం బొకయించుక యెత్తి నేఁడురా

కేందునిఁ జూడఁగావలసె నెట్టివి కన్గొననున్నదాననో.



	 







	ఉ.	
వింతకవుంగిలింతల నవీనగళధ్వని యెచ్చరింతలన్

దంతనఖక్షతంబుల నితాంతకచాకచిపైరుచిన్ శచీ

కాంతవనీనిశాంత శశికాంత శిలాతల కంతుకేళిగి

ల్గింతలు గొల్పునాఁటితగులే మన సయ్యెడు నేమి సేయుదున్.



	 







	క.	
ఉపవనిమునివై శమివై, తపసినివై యునికిఁగనితొ తాపసలోక

ద్విపమాయని కృపమాయని, జపిరాయని వెదకి మదనశరబాధితయై.



	 







	ఉ.	
ఇంచుకతీపువింటి కుదయించఁగఁ జేసి గుణంబుచేతఁ బా

టించిలకోరి వాసనగడించి పటానికి ఱెక్కచాలు గ

ల్గించితినం చయో సుదతికిన్ మదిలేని భయవ్యథలన్ సమ

ర్పించేను కన్నవారలకు రెండుదలంతురె భావసంభవా.



	 







	ఉ.	
కేవలనిష్ఠుప్రథనకేళి మెయిం బురుషాగ్రగణ్యులం

గావక నొంపఁగావలయుఁగాక యకారణవైర మజ్జరే

ఖావరకంఠులన్ దలిరుఁగత్తులఁ గుత్తుకఁగోసి నెత్తురుల్

ద్రావెడువాఁడ వీవు నొకరట్టడిబంటవె సూనసాయకా.



	 







	క.	
గాంగేయాంగులవిలువీఁ, కంగొని తెరవాటు గొట్టఁగాఁ గఁదనేఁడో

యంగభవభువనమున నొక, భంగిం దొరవైతి వీవు ప్రద్యుమ్నుఁడవై.



	 







	క.	
ఉడుపతి హిమఘృణిచే బలెఁ, దడిప్రాంతన్ గొంతుగోయు తగ వెఱిఁగితివో

కడుమెత్తని తలిరాకులఁ, బడఁతులమెడ గోసె దీవు బాపురె మదనా.



	 







	క.	
రూ పైతి వెటులనోయి ని, శాపతి దోషాకరుఁడవు జైవాతృకతన్

బాపీ చిరాయువను నా, లాపమ్ములు నిజములయ్యె లలనామణికిన్.



	 







	క.	
సోముఁడ నంధకపైరి న, హా మృగలాంఛనుఁడననియు నంభోజముఖీ

స్తోమముపై లయకాలో, ద్దామతఁ గనిపించె దీవు ధవళమయూఖా.



	 







	గీ.	
విషము గ్రక్కంగఁ జూచెదవే నిశీధి, నీభుజంగుండనంచునో నీరజారి

యైన హరి వౌదు గాక నీయాటలీడ, నగునె యండజరాజ యానాంగణమున.

		 ఈ పేజీలో చివరి మార్పు 27 ఫిబ్రవరి 2022న 10:20కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

